
There are 33 centers in the spinal cord and each centre is divided into three according to trio of knowledge, action and emotion. Thus these centres become 99. These centres or abodes normally remain in possession of demons.  In vedic texts, Indra breaks 99 abodes of demons. As a consequence, 99 streams of divine waters/ consciousness start flowing downwards (There is a combined form of these 99 consciousness, which is the 100th. And there is a 101th also which remains non- manifest). This results in purification not only of the consciousness, but also of the action resulting from these. This, the first action called yajna which is free from increase in entropy, has been called the first manifestation in vedic literature.

The whole realm of 101 abodes has been embedded into 9 stages in vedic literature, out of which the first( or last, the 9th) remains untouched by any filth. The 8th is called Mahat, the wider one. Other 7 stages bear the filth of mortal existence, though they get purified after Indra is able to kill demon Vritra. The eighth stage is free from good or bad, or this can be called a stage where all multiplicities converge into a singularity. It is the eighth level where Indra is able to drink soma. And this soma is said to be offered by a cow of the eighth level. This cow bears the fires brought by other 7 cows of lower levels. And there is one higher level, the ninth one, above which there can be no approach. It is the cow of this ninth level from whom all beings crave to receive worldly pleasures. In a way, this can be called a wish – fulfilling cow. In one vedic hymn, this cow provides whatever different beings desire – nectar to gods, poison to serpants, veda to seers etc. When one leaves aside all worldly cravings from this cow and his only craving remains to attain this undivided consciousness, Aditi, which bears in itself a golden sun, the sun which is really the own form of this mortal soul, then this is true craving of the mortal soul. Thus this integral, undivided form, Aditi, reminds the mortal soul of his own real form. And this real form of mortal soul is – protector of this cow, the finder of this cow. This real form is called Govinda – literally meaning one who seeks/searches cow.

गोविन्द
वृत्र के ९९ पुर वेद में प्रसिद्ध हैं( नव साकं नवती शम्बरस्य - ऋग्वेद ४.२६.३) । इनका भेदन करने के कारण इन्द्र/आत्मा पूर्भिद् कहलाता है । इन पुरों का भेदन वृत्रवध तथा 'सप्त आपः देवी:'( सिन्धव: ) की मुक्ति के साथ होता है । इसके परिणामस्वरूप उक्त निन्यानबे धाराएं, जो शरीर के मेरुदण्ड में निहित स्थूल शरीर के ३३ केन्द्रों से प्रवाहित होने वाली भावना, ज्ञान और क्रिया शक्तियों की त्रिविध चेतना धाराएं हैं, वृत्रजनित कलुष का निवारण करने वाली सप्त 'आपः देवी:' के माध्यम से, अथवा सिन्धु(महत् सलिलं) के अवतरण से यज्ञ(श्रेष्ठतम कर्म) अथवा दिव्य 'अप:' में प्रवृत्त हो जाती हैं । - - - इन निन्यानबे धाराओं का उद्धार करने वाले अष्टम काष्ठा के सिन्धु( महत् सलिलं) और पूर्वोक्त अव्यक्त तत्त्व सहित कुल एक सौ एक प्राणोदक हैं जो वृत्रवध के पश्चात् सभी दिव्यता ग्रहण कर लेते हैं । यह कार्य वस्तुतः पूर्भिद् इन्द्र उन सप्त आपः के माध्यम से करता है जिन्हें उसने वृत्रवध करके मुक्त किया था । अथवा यह भी कह सकते हैं कि इन्द्र ने उन आपः की सृष्टि करने के साथ ही उस दिव्य 'अप:' /कर्म की भी सृष्टि कर दी जो कर्म को यज्ञीय अथवा योगयज्ञ में परिणत कर देता है । इस घटना के घटित होने से पूर्व दिव्यता केवल सौवें सिन्धु और एक सौ एकवें (अव्यक्त ) में थी, जबकि अन्य निन्यानबे प्राणोदक 'आपः देवी:' के साथ सम्पर्क न होने से अहिगोपा और दासपत्नी होकर दुरित और अनृत के वाहक बने हुए थे । अतएव वृत्रवध के साथ आपः की मुक्ति आध्यात्मिक दृष्टि से 'आद्या सृष्टि' है । इसी को मनुस्मृति में 'अप एव ससर्जादौ' कहकर याद किया गया है । इस प्रकार 'अप:' का श्लिष्टार्थ जहां आपः की द्वितीया विभक्ति के बहुवचन(अप: ) का बोध कराता है, वहीं वह कर्मवाचक अप(एकवचन ) का भी द्योतक है । 


अतः वैदिक सृष्टि के प्रसंग में वृत्रवध द्वारा होने वाले 'आपः देवी:' के विमोचन को आद्या सृष्टि माना गया है । यह आद्या सृष्टि वस्तुतः एक आध्यात्मिक घटना है जिसके अनुसार अष्टम काष्ठा का सिन्धु( महत्) अहंबुद्धि, मन तथा पंच ज्ञानेन्द्रियों की चेतना - धाराओं को दिव्यता प्रदान करता है, क्योंकि अष्टम काष्ठा वह महत् है जिसे इन्द्र का गुह्य नाम तथा सांख्य मतानुसार मूल व्यक्त (प्रकृति ) की प्रथम विकृति कहा गया है । यही काष्ठा वह समुद्र है जिसमें घृत की मधुमान् ऊर्मि ( ऋग्वेद ४.५८.१)के रूप में ब्रह्मानन्द रस रूप इन्दु (सोम) उद्भूत होता है अथवा इन्द्र के लिए परिस्रवित होने के लिए आहूत किया जाता है( सोमेनानन्दं जनय, इन्द्रायेन्दो परिस्रव - ऋ. ९.११३.४) । यही वह ऋत की धारा है जो गुहा( ऋग्वेद १.६७.८) में उठती हुई कही जाती है, वह महत् नामक बुद्धि है अथवा सुमति और दुर्मति के द्वन्द्व से परे सविता की हिरण्ययी अमति( ऋग्वेद १.३०.८, ७.३८.१) , अथवा विविध प्रकार की अनेकताओं से युक्त हिरण्ययी सिन्धु है ( ऋग्वेद १०.७५.८) । यह वह अकेली गौ है जो अनेक गायों द्वारा लाए हुए अग्नि को ऋत के सदन में घेरे हुए है( ऋ. ३.७.२) , महान् ज्योvति को धारण किए हुए है ( ऋ. ३.३०.१४), अथवा घृतयुक्त स्वाद्म मधु( ३.३१.११) को दुहने वाली है । यह वह गौ है जो ऋत के पद में गुहा के भीतर उषा के देदीप्यमान अनीक( ऋ. ४.५.९) का सेवन करती है और हमारे लिए सहस्र धाराओं के दोहन( ऋग्वेद ४.४१.५) की क्षमता रखती है । यही सौवां (शततमं ) पुर है जो संवेश्यम्( ऋ. ४.२९.३) है । इसी गौ की खोज में मनुष्य को प्रयत्नशील होना है । यही एक गौ, एक ऋषि, एक धाम, एकवृत यज्ञ और एक ऋतु है । यह गौ नवमी काष्ठा में वह पराकाष्ठा वा परागति कहाती है जिसके ऊपर और कुछ भी नहीं है ( अथर्व ८.९.६) । यही गौ अष्टम काष्ठा में इन्द्र और उसके लिए प्रथम पीयूष दुहने वाली गाय का युञ्ज बन जाती है और उससे नीचे की काष्ठाओं में देवों, ऋषियों, मनुष्यों और असुरों को चार भिन्न भिन्न ढंग से तृप्त करने वाली चतुर्धा बन जाती है, अथवा असुरों, पितरों, मनुष्यों, देवों, ऋषियों, गन्धर्वाप्सरसाओं, इतरजनों और सर्पों आदि को तृप्त करने वाली गाय बन जाती है ( अथर्व ८.१३.१, १०) । हमारा जीव मूलतः नवमी काष्ठा का अमृतस्वरूप आत्मा ही है जो अब उस कामधेनु से ऊर्ज, अन्न, माया, विष आदि नाना प्रकार की वस्तुओं की इच्छा करता रहता है । जब वह इन सबसे वीतराग होकर गाय के उस रूप को ही चाहता है जो निष्पाप अदिति, सभी बुद्धियों का आधार और अमृतस्य नाभि कहलाता है( ऋग्वेद ८.१०.१५-१६), तभी उसकी गवेषणा सच्ची होती है, क्योंकि यही वह गाय है जिसके भीतर हिरण्यय चक्र( ऋग्वेद ६.५६.३) अर्थात् उस जीव का अपना ही सूर्य रूप है । गाय का यह रूप इस प्रकार जीव को उसके अपने ही उस रूप का साक्षात्कार करा देता है जो इस गाय का स्वामी गोपति या गोविन्द है । 

